
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 101/2021/1

I1-Pulizija
Vs.

Gaser Salman Darman

[llum 27 ta’ Marzu 2023
I1-Qorti,

Rat l-imputazzjoni migjuba kontra l-appellat Gaser Salman
Darman, detentur tal-Karta tal-Identita” bin-Numru 46069(A),
akkuzat quddiem il-Qorti tal-Magistrati (Malta) bhala Qorti ta’
Gudikatura Kriminali talli fit-23 ta’ Settembru 2014 fil-Qorti ta’
Malta, fil-belt Valletta:

1. taxhieda falza f'materja civili.

[I-Qorti giet mitluba li, f'’kaz ta” kundanna, tapplika espressament
il-piena ta’ interdizzjoni generali.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tat-8 ta’ Marzu 2021, fejn il-Qorti ma sabitx
lill-imputat hati tal-imputazzjonijiet [recte: imputazzjoni] migjuba
kontra tieghu u lliberatu.

Rat ir-Rikors tal-appellant Avukat Generali pprezentat fit-30 ta’
Marzu 2021 fejn talab lil din 1-Qorti sabiex: “tannulla, thassar u
tirrevoka s-sentenza appellata u tiddisponi minn din il-kawza skont il-

ligi.”
Rat l-atti u d-dokumenti kollha.
Rat illi dan l-appell gie assenjat lil din il-Qorti kif preseduta fid-9

ta’ Jannar 2023 b’” Assenjazzjonijiet ta’” Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellat ezebita mill-
Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tas-26 ta’ Jannar 2023, lill-konsulenti legali
jiddikjaraw li ma kellhom xejn aktar xi jzidu mas-sottomissjonijiet
li kienu diga’ saru quddiem din il-Qorti kif diversament
preseduta.

Ikkunsidrat

i l-uniku aggravju mressaq mill-appellant Avukat Generali
huwa n-nullita” tas-sentenza appellata u dan minhabba
inosservanza mill-Ewwel Qorti tal-procedura hekk kif stabbilita
fil-ligi meta hija ma semghet l-ebda xhud jixhed viva wvoce
quddiemha izda strahet fuq ir-relazzjoni tal-Perit Legali minnha
mahtur sabiex jisma’ l-istess xhieda. Fil-fehma tal-Avukat
Generali l-procedura adoperata f'dan il-kaz ma tissodisfax ir-
rekwiziti proc¢edurali li jirregolaw is-smigh tal-provi u skont hu 1-
Ewwel Qorti ghamlet applikazzjoni zbaljata tal-ligi proc¢edurali

kriminali minhabba li hadd mix-xhieda ma nstema” mill-Magistrat
sedenti u I-Ewwel Qorti strahet fuq ix-xhieda tal-espert tal-Qorti.
L-Avukat Generali jishaq li I-Ewwel Qorti kellha tisma’ x-xhieda
hi biex b’hekk tkun rat u semghet ix-xhieda u tkun tista” taghmel
apprezzament tal-provi b’dan illi I-Ewwel Qorti tkun tista’ tara 1-
imgieba tax-xhud u tara jekk xhud hux kredibbli jew le. Huwa
ssottometta wkoll li skont Artikolu 650 tal-Kapitolu 9 tal-Ligijiet
ta” Malta I-perit ghandu jkun mahtur “ghall-ezami ta” persuna jew
ta” haga tkun tinhtieg hila jew sengha spe¢jali” u li 1-Qorti ma
tistax tahtar Perit Legali biex jisma” x-xhieda biss u li f'dan il-kaz
ma kienx hemm htiega ghan-nomina ta’ perit ghaliex dak li
ghamel il-perit seta’ ghamlu 1-Gudikant stess. L-Avukat Generali
jaghlaq ir-Rikors tal-appell tieghu billi jghid 1li l-procedura
adoperata f'dan il-kaz ma tissodisfax ir-rekwiziti procedurali li
jirregolaw is-smigh tal-provi u dan iwassal ghan-nullita’ tas-
sentenza msemimija.

Illi mill-atti processwali jirrizulta s-segwenti:

e fl-4 ta” Settembru 2017 inharget ¢itazzjoni (a fol. 1) fil-konfront
l-appellat Gaser Salman Darman fejn huwa gie akkuzat talli
fit-23 ta” Settembru 2014 kien ta xhieda falza f'materja ¢ivili;

o fl-ewwel seduta quddiem I-Ewwel Qorti u li nzammet fil-11
ta” Ottubru 2017 (a fol. 13) kien hemm prezenti l-appellat u I-
Uftfi¢jal Prosekutur;

o fl-istess seduta msemmija -Ewwel Qorti hatret lil Dr. Anna
Mallia “sabiex tisma’ x-xhieda, taghmel access, tigbor id-dokumenti
kollha u tirrelata” (a fol. 13);

e fis-seduta tas-26 ta’ Jannar 2021 (a fol. 29), il-Perit Legali Dr.
Anna Mallia pprezentat ir-relazzjoni taghha (a fol. 30 et seq.) u
1-Qorti differiet I-kawza ghas-sentenza;

e mill-11 ta” Ottubru 2017 sas-26 ta’ Jannar 2021 1-Ewwel Qorti
ma semghet l-ebda xhud u ma ngabet l-ebda prova ohra

quddiemha izda nghataw numru ta’ differimenti sabiex I-
espert tespleta l-inkarigu moghti lilha.

Illi gabel il-Qorti tghaddi biex taghmel il-konsiderazzjoni taghha
dwar l-aggravju tal-appellant Avukat Generali tinnota li ghal aktar
minn tliet snin, il-Prosekuzzjoni gatt ma Imentat minn kif kienu
ged jinzammu l-pro¢ceduri quddiem l-Ewwel Qorti. Kien biss
wara li nghatat is-sentenza mill-Ewwel Qorti li gie mgangal 1-
ilment in kwistjoni. Il-Prosekuzzjoni setghet opponiet ghan-
nomina tal-Espert Legali u matul il-proceduri quddiem 1-Ewwel
Qorti setghet ivventilat l-ilment taghha u mhux thalli kollox
ghaddej u mbaghad tqanqal in-nullita’ fi stadju ta’ revizjoni!

Ikkunsidrat

Illi s-sentenza li tigi spiss kkwotata f'kazijiet analogi fejn ix-xiehda
ma tkunx giet mismugha mill-Gudikant izda minn xi Perit Legali
delegat sabiex jaghmel ix-xoghol tal-Gudikant, hija dik fl-ismijiet
Il1-Pulizija vs. Helga D’Alessandro moghtija minn din il-Qorti
diversament preseduta fit-2 ta” Settembru 1999, fejn inghad hekk:

“L-aggravju tal-appellanti jirridu¢i ruhhu, bazikament,
ghal wiehed ta’ apprezzament ta” provi. Pero’” f'dan il-
kaz hemm problema aktar di fondo li din il-Qorti hi tal-
fehma li ghandha tissolleva ex officio, u ¢ioe li 1-qorti 1i tat
is-sentenza fil-21 ta’” Jannar, 1999 ma semghetx provi izda
qaghdet fuq ir-rapport tal-“perit legali” Dott. Beppe
Fenech Adami u fuq id-deposizzjonijiet minnu migbura.
Fi kliem iehor, hadd mix-xhieda ma ta x-xiehda tieghu
quddiem il-Gudikant li ppronunzja s-sentenza fil-21 ta’
Jannar ta” din is-sena.

[1-Qorti li tat is-sentenza fil-21 ta” Jannar, 1999 kienet qorti
ta’” prim istanza u mhux qorti ta” appell. Il-procedura
quddiem dik il-qorti kellha ssegwi dak indikat fl-Artikoli
374(1) u 375(¢) tal-Kodi¢i Kriminali, u ¢ioe li l-kawza
titmexxa ‘fil-qosor u bil-fomm’ (‘viva voce” fit-test ingliz)
billi jinstema” l-uffi¢jal prosekutur u l-provi tieghu; wara

jinstema’ l-imputat jew l-avukat tieghu u l-provi tad-
difiza; u finalment ikun hemm id-dritt ta” replika u
kontro-replika. Din il-pro¢edura necessarjament tfisser li
x-xhieda jinstemghu mill-qorti. L-Artikolu 646(1) (tal-
imsemmi Kodici), li japplika wkoll ghall-Qorti tal-
Magistrati, jipprovdi li, salv c¢erti ec¢cezzjonijiet li ma
humiex relevanti ghal dan il-kaz, u salv il-pro¢edura fi
stadju ta’ appell, ‘ix-xhieda ghandhom dejjem jigu
ezaminati fil-qorti u viva voce’. L-ewwel qorti, izda, ma
ghamlitx hekk; iddelegat is-smigh tax-xhieda lil “perit
legali’. Issa, perit ghandu jigi nominat biss meta ‘ghall-
ezami ta’ persuna jew ta’ haga tkun tinhtieg hila jew
sengha specjali’ (Art. 650, Kap. 9). Fil-kaz in dizamina I-
ewwel qorti, b'digriet tal-15 ta” Marzu, 1996, innominat
‘fuq talba tal-partijiet’, bhala “perit legali” lill-Avukat Dott.
Beppe Fenech Adami ‘bis-soliti fakoltajiet, inkluz li
jaghmel [sic!] accessi u jisma’ ix-xhieda bil-gurament u
wara jirrelata bil-miktub lil din il-Qorti" (ara fol. 6 tal-
atti).

L-unika hila u sengha li kienet rikjesta mill-perit nominat
kienet dik il-hila u sengha li kull Gudikant hu prezunt li
ghandu, u c¢ioeé li jisma’ l-provi, jaghmel il-valutazzjoni
tieghu skond I-Artikoli 637, 638 u 639 tal-Kodici
Kriminali, u japplika I-ligi ghall-fatti kif jirrisultawlu.
Ghalhekk f'dan il-kaz c¢ertament ma kienx hemm lok
ghan-nomina ta’ “perit’ biex jaghmel dak li I-ligi trid li
jaghmel il-gudikant personalment. Dak li I-legislatur ma
riedx li jsir mill-magistrat inkwirenti fil-kors tal-inkjesta
dwar l-in genere - ara t-tielet proviso tal-Art. 548 tal-Kap.
9 - multo magis ma jistax isir mill-Qorti tal-Magistrati
bhala Qorti ta’ Gudikatura Kriminali. Hawnhekk
m’ahniex fil-kamp ¢ivili fejn il-partijiet jistghu, sa certu
punt, jagblu fuq il-procedura li ghandha tigi segwita.
Konsegwentement din il-Qorti ser tinjora wkoll il-verbal,
registrat quddiemha fl-udjenza tal-1 ta’ Gunju, 1999, fejn
il-partijiet gablu li din il-Qorti ghandha “timxi fuq l-atti
inkluzi r-relazzjoni ta” Dr. B. Fenech Adami’. In-nuqqas

tal-Gudikant li jisma’ l-provi quddiem il-Qorti Inferjuri
jammonta ghal aktar minn sempli¢i nuqqas ta” formalita’,
sostanzjali jew xort'ohra, fis-sens tas-subartikolu (3) tal-
Artikolu 428 tal-Kodic¢i Kriminali. Tali nuqqas jin¢idi fuq
is-sustanza tal-procedura kollha. Minkejja dan, din il-
Qorti hi tal-fehma 1i I-konsegwenza ghandha tkun l-istess
bhalma jipprovdi l-imsemmi subartikolu. Tali nuqqas, u
l-konsegwenti nullita” tas-sentenza, huma sollevabbli ex
officio minn din il-Qorti. Biex ma tipprivax lill-appellanti
mill-benefi¢¢ju tad-doppju ezami, din il-Qorti mhux ser
tisma’ hi l-provi mill-gdid fil-meritu, izda ser tibghat 1-atti
lura lill-ewwel qorti.”

Illi minkejja dak li nghad f'din is-sentenza hawn fuq ikkwotata u
ohrajn, fosthom dik moghtija fis-26 ta” Jannar 2021 minn din il-
Qorti diversament preseduta fil-kawza fl-ismijiet Il-Pulizija vs.
Nazzareno Busuttil (Numru 47/2020), din il-Qorti kif preseduta
taghmel taghha u tagbel ma” dak li nghad minn din il-Qorti kif
diversament preseduta fis-sentenza moghtija minnha fid-29 ta’
Ottubru 2021 fil-kawza fl-ismijiet Il-Pulizija vs. Jaser Ali
Mahmoud (Numru 99/2021) fejn inghad is-segwenti:

“Illi, il-Qorti ma tistax, madanakollu, tagbel ma” din I-
interpretazzjoni stretta tal-ligi, iktar u iktar meta llum il-
qrati qed jiehdu il-linja li fejn jista” jkun I-atti jigu sanati u
dan sabiex jigi evitat hafna xoghol Zejjed u hela ta” hin bil-
proceduri jitwalu inutilment. Illi 1-Artikolu 650(5) tal-
Kodic¢i Kriminali jistipola illi -

“Il-qorti, kull meta jkun hemm bzonn, taghti lill-
periti d-direzzjonijiet mehtiega u z-zmien li fih
ghandhom jaghmlu r-rapport taghhom. II-Qorti
tal-Magistrati, sew bhala qorti ta’ gudikatura
kriminali sew bhala qorti istruttorja, tista” wkoll
taghti s-setgha lill-periti, jekk ikunu gew
nominati aktar minn perit wiehed, li jir¢ievu
dokumenti u li jisimghu xhieda taht gurament
quddiem l-imputat u f'kull kaz bhal dan, il-qorti

6



101/2021/1 NC

ma ghandhiex titlob aktar provi dwar id-
dokumenti hekk prodotti jew terga’ tezamina x-
xhieda hekk mismugha, sakemm il-qorti ma
tgisx li dan ikun mehtieg jew sakemm l-imputat
ma jaghmilx talba li jsir dan. Meta jkunu gew
nominati aktar minn perit wiehed, il-qorti
ghandha tindika liema perit ikollu s-setgha li
jaghti I-gurament.”

Illi, dan ifisser illi galdarba il-Magistrat dehrlu, fid-
diskrezzjoni tieghu, li kien jenhtieg il-hatra ta’ espert
sabiex jassistieh fil-kaz taht il-lenti tieghu, allura x-xiehda
kollha migbura mill-espert ghandha tiswa ghal fini tal-
proceduri minghajr il-bZzonn li I-Magistrat jerga” jisma” hu
ix-xhieda mill-gdid, u dan galdarba ebda wiehed mill-
partijiet ma jkunu qanglu xi oggezzjoni f'dan is-sens jew
inkella ma jkunu talbu li 1-Magistrat jisma” xi xhieda hu,
jew li jsir il-kontro-ezami quddiemu ta’ xi xiehda
partikolari. Fuq kollox kif jiddisponi l-artikolu 376(3) tal-
Kodic¢i Kriminali, in-nuqqas ta” osservanza mill-Magistrat
li jirregistra di proprio pugno ix-xiehda tax-xhieda ma
twassalx ghan-nullita” tal-procediment u allura wisq
angas ghandu iwassal ghal xi nullita” il-fatt illi dik ix-
xiehda tkun giet irregistrata mill-perit legali delegat mill-
Magistrat stess biex jisma’ dawk il-provi u jaghtih il-
fehma tieghu fuq il-kaz, iktar u iktar meta ebda wiehed
mill-partijiet ma gajjmu oggezzjoni ghaldagstant. Mhux
biss, izda jizdied jinghad illi f'din il-kawza I-Ewwel Qorti,
fis-seduta tas-26 ta’ Jannar 2021, ikkoncediet lill-partijiet
terminu ta’ hmistax-il jum sabiex jipprezentaw nota ta’
sottomissjonijiet, u dan wara 1li l-perit legali kienet
ipprezentat r-relazzjoni taghha, izda I-Prosekuzzjoni,
moghtija allura l-ahhar okkazzjoni sabiex tissolleva n-
nullita’ tal-proceduri, minnha issa lamentata, ma ressqet
ebda sottomissjoni u baqghet siekta, u kienet biss il-parti
leza li ressqet is-sottomissjonijiet taghha fejn anke
hawnhekk ebda nullita” ma giet ventilata”.

[lli din il-linja ta” hsieb hawn fuq imsemmija fis-sentenza Il-
Pulizija vs. Jaser Ali Mahmoud hawn fuq ikkwotata giet
mhaddna wkoll fis-sentenza moghtija fl-20 ta” Settembru 2019
minn din il-Qorti kif diversament preseduta fil-kawza fl-ismijiet
Il1-Pulizija vs. Dennis Vella (Numru 16/2019), li ghamlet
riferenza ghal numru ta’ sentenzi ohra, fejn inghad hekk:

“2. Fl-ewwel aggravju, l-appellant iressaq l-argument illi
s-sentenza hija nulla stante illi x-xhieda ma nstemghux
viva voce mill-ewwel Qorti kif jitlob l-artikolu 646(1) tal-
Kodi¢i Kriminali. Ezaminati l-atti, jemergi illi l-ewwel
Qorti kienet hatret perit legali sabiex “jisma x-xhieda, jigbor
id-dokumenti, jaghmel access fuq il-post u jirraporta lura lill-
Qorti dwar l-akkuzi li I-imputat jinsab akkuzat bihom”. [...]
Jirrizulta ukoll illi I-perit legali kien pprezenta r-relazzjoni
tieghu [...]. Bhala fatt, ghalhekk jirrizulta dak li qed jghid
l-appellant, bhalma jirrizulta ukoll illi ebda wahda mill-
partijiet ma pprotestat ruhha ghal dan meta saret il-hatra
tal-perit legali wisq anqas irrizervat il-posizzjoni taghha;

3. Din il-Qorti, izda gia kellha 1-okkazzjoni tippronunzja
ruhha fuq kwistjoni konsimili fis-sentenza taghha II-
Pulizija vs. Mary Rose Vella et tal-24 ta’ Mejju, 2019
(App. Krim. 507/2017). Dik il-parti disposittiva tas-
sentenza qed tkun hawn riprodotta:

“Huwa minnu, kif josservaw l-appellanti, illi 1-
artikolu 646 tal-Kodi¢i Kriminali jipprovdi illi
bhala regola x-xhieda ghandhom dejjem ikunu
ezaminati fil-qorti u viva voce. Minnu ukoll illi 1-
artikolu 650 tal-istess Kodici jobbliga lill-Qorti lil
tordna perizja fil-kazijiet kollha li fihom tkun
tinhtieg hila jew sengha specjali ghall-ezami tal-
persuna. Fil-kaz odjern ma kien hemm ebda
indikazzjoni ta’ htiega ta” hila jew sengha specjali
tant li kien mahtur avukat biex jisma ix-xhieda u
jigbor dokumenti dwar kwistjoni ta’” nuqqas ta’
hlas ta’ salarju, hlas ta’” vaganzi pubblici u

hwejjeg simili. Madandakollu, l-appellanti qatt
ma oggezzjonaw ghal din il-procedura anke jekk
mhux dagstant solle¢itata mil-ligi u ma jistghux
issa,  ghaliex  il-kawza  kienet  dec¢iza
sfavorevolment, jillanjaw is-sentenza b’aggravju
bhal dan.”

4. Bhalma wukoll gara f'dak il-kaz, Il-imputat kien
ippartecipa fil-kawza minghajr rizerva, ghamel il-
kontroezami tax-xhieda tal-prosekuzzjoni u anke
sottomissjonijiet bil-miktub qabel mal-kawza thalliet
ghas-sentenza. Fis-sentenza ta’ din il-Qorti diversament
preseduta fl-ismijiet I1-Pulizija vs. John Magro u Alfred
Magro (522/2016) fis-7 t'April 2017 dan il-punt kien
mistharreg u deciz bil-mod segwenti:

“Ghalkemm l-artikolu 646 tal-Kodic¢i Kriminali
jipprovdi li x-xhieda ghandhom jigu ezaminati
fil-Qorti u wviva wvoce l-artikolu 650 tal-Kodic¢i
Kriminali jipprovdi li fil-kazijiet kollha 1i fihom
ghall-ezami ta’ persuna jew ta’ haga tkun
tinhtieg hila jew sengha specjali, ghandha tigi
ordnata perizja bil-periti jinhatru mill-Qorti.
Inoltre, is-subartikolu (5) tal-istess artikolu 650
jipprovdi wkoll, inter alia, li 1-Qorti tal-Magistrati,
kemm bhala Qorti ta” gudikatura kriminali kif
ukoll bhala Qorti istruttorja, tista” taghti s-setgha
lill-periti 1i jircievu dokumenti u li jisimghu
xhieda taht gurament quddiem l-imputat u f'kull
kaz bhal dan il-Qorti ma ghandhiex titlob aktar
provi dwar id-dokumenti prodotti jew terga’
tezamina x-xhieda mismugha sakemm il-Qorti
ma tqgisx li dan ikun mehtieg jew sakemm I-
imputat ma jaghmilx talba li jsir dan.

Dan huwa prec¢izament dak li gara f'dan il-kaz u
l-imputati fl-ewwel istanza fl-ebda stadju ma

ghamlu xi talba sabiex il-Qorti terga” tezamina x-
xhieda li nstemghu mill-perit nominat mill-Qorti.

Fl-appell taghhom l-imputati jilmentaw li dan il-
kaz kien wiehed semplici li ma kien jirrikjedi 1-
ebda kaz ta’ xi hila jew sengha specjali u jirrileva
li t-tielet proviso tal-artikolu 548(1) tal-Kodici
Kriminali u l-artikolu 645 tal-Kodi¢i ta’
Organizzazzjoni u Procedura Civili (Kap. 12), it-
tnejn jipprojbixxu l-hatra ta” esperti unikament
sabiex jisimghu xhieda bil-gurament u
jistabilixxu 1-fatti relevanti u dan, skont I-
appellanti, juri kemm tali perizji qatt ma kienu
ghall-qalb il-procedura fil-Qrati Maltin. Il-fatt
jibqa’, izda, 1li l-artikolu 548 jirrigwarda I-
proceduri ta” in genere, li mhux il-kaz hawn, waqt
li l-artikolu 645 tal-Kap. 12 ma giex rez
applikabbli ghall-qrati ta” gustizzja kriminali.

Barra minn hekk mill-atti jirrizulta li meta I-
ewwel Qorti nnominat il-perit fis-seduta tas-16
ta” Lulju 2015 fil-prezenza tad-difensur tal-
imputati dawn ma gajmu ebda ec¢cezzjoni ghal
dik il-hatra u gatt ma gajmu ebda oggezzjoni f'xi
stadju wara tal-procediment anqas wara li I-perit
ipprezenta r-rapport tieghu bil-gurament. Anqas
fin-nota ta’ sottomissjonijiet taghhom dwar ir-
rapport peritali u li pprezentaw quddiem I-
ewwel Qorti fl-24 ta” Awwissu 2016 l-imputati
ma qajmu ebda ec¢cezzjoni jew oggezzjoni jew
minimament ikkritikaw il-hatra tal-perit u
llimitaw l-osservazzjonijiet taghhom dwar il-
mertu tal-konkluzjonijiet peritali. L-imputati ma
jistghux issa f'dan l-istadju inoltrat tal-proceduri
igajmu eccezzjonijiet quddiem din il-Qorti ta’
revizjoni li gatt ma ssollevaw fl-ewwel istanza.

Ghaldagstant l-ewwel aggravju tal-imputati
appellanti gieghed jigi respint u I-Qorti tordna 1-
kontinwazzjoni tat-trattazzjoni tal-appell fuq
dawk l-aggraviji li ghadhom mhux de¢izi.”

5. Din il-Qorti ma tarax li ghandu jkun hemm xi
ripensament dwar il-hsieb taghha fi¢-¢irkostanzi kif
prezentati f'dan l-appell u ghalhekk l-ewwel aggraviju
ged ikun mi¢hud.”

[lli mehud in konsiderazzjoni dak kollu li nghad hawn fuq, il-
Qorti ma tagbilx mal-aggravju mqganqal mill-appellat Avukat
Generali u b’hekk il-Qorti tichad dan l-aggravju b’dan illi din il-
Qorti tinnota li 1-Qorti tal-Magistrati ghandha kemm jista’ jkun
tara li x-xhieda jinstemghu minnha biex b’hekk ma jigux mahtura
esperti minghajr bzonn bi spejjez ulterjuri u b’dewmien bla bzonn
u dan salv li ma jkunx hemm xi htiega partikolari ghal kaz
quddiemha

Decide

Ghal dawn il-motivi, il-Qorti taqta’ u tiddeciedi billi tichad I-
appell imressaq mill-appellant Avukat Generali u tikkonferma s-
sentenza appellata fl-intier taghha.

Onor. Dr. Neville Camilleri
Imhallef

Alexia Attard
Deputat Registratur

